
NEKAZARITZA ARLOKO DIRU-LAGUNTZAK 2026: OINARRI BEREZIAK



2025eko azaroaren 27an Zumarragako Udaleko Osoko Bilkurak onartutako “2026-2028 Dirulaguntzen Plan Estrategikoa”-ri jarraiki (2025/12/10eko GAO 236. zb.) euskararen ikaskuntza eta erabilera bultatzea eta normalizatzea helburu duten dirulaguntzen oinarri bereziak proposatu behar dira 2026an.

Oinarri berezi hauek, udaleko Oinarri Orokorrak (2023/02/10eko GAO 28. zb.) osatzera datoz, eta honako diru-laguntza lerro hauetarako oinarri bereziak dira: 

1- 2025-2026 ikasturtean Haurtzaindegi, Haur  Hezkuntzan (1. eta 2. zikloak), Lehen hezkuntzan eta DBHn (1. eta 2. zikloan) matrikulatutako Zumarragako landa guneetan bizi diren ikasleak garraiatzeko banan banako diru-laguntzak emateko oinarri espezifikoak.


Onartutako prozedurari jarraiki, oinarriak zinegotzi delegatu dekretu bidez onartuko dira eta Gipuzkoako Aldizkari Ofizialen argitaratuko.


2025-2026 ikasturtean Haurtzaindegi, Haur  Hezkuntzan (1. eta 2. zikloak), Lehen hezkuntzan eta DBHn (1. eta 2. zikloan) matrikulatutako Zumarragako landa guneetan bizi diren ikasleak garraiatzeko banan banako diru-laguntzak emateko oinarri espezifikoak.



1. XEDEA. 

 Deialdi honen helburua Zumarragako landa guneetan bizi diren ikasleak Urretxu eta Zumarragan dauden Ikastetxeetara joan- etorrietako gastuak ordaintzeko emango diren laguntzak arautzea da.



2. ONURADUNAK.

2.1- Laguntza jaso ahal izango dute 2025-2026 ikasturtean Haurtzaindegi, Haur  Hezkuntzan (1. eta 2. zikloak), Lehen hezkuntzan eta DBHn (1. eta 2. zikloan) matrikulatutako eta landa guneetako baserrietatik ikastetxeetara joan etortzen diren ikasleak..

3. ESKAERAK ETA AURKEZTEKO EPEAK


Aurkezten diren laguntza eskabideak, Udalak egindako eskabide ereduaren arabera aurkeztuko dira. Eskabidea interesdun guztiei emango zaie, udaletxean nahiz diru-laguntzen tramite administratiboaren ardura duten udaleko sail eta bulegoetan. Modu berean, Udalaren web orrian aurkitu ahal izan dezakete interesdunek aipatu eskabide-orria eta udal plataforma elektronikoan ere bai.


Aipatu eskabide eredu hori elkarte edo entitate eskatzailearen pertsona ordezkariak edo erantzuleak beteko du.

39/2015 Legeak, urriaren 1ekoak, Administrazio Publikoen Administrazio Prozedura Erkidearenaren 14.2 a) artikuluan xedatutakoaren arabera, Zumarragako udaleko erregistro elektronikoaren bidez soilik (https://uzt.gipuzkoa.eus/PortalV/7.00/Default.aspx?idayto=80&=&idioma=eu-ES ) aurkeztuko dira eskaerak eta dagokion gainerako dokumentazioa,



Eskaera eta dokumentazio osagarria, salbuespen modura, paperean Udaleko Erregistro Orokorrean herritarrak hartzeko ordutegiaren barruan edo korreo zertifikatu bidez aurkezteko aukera izango da.

Eskabideak 30 laneguneko epean aurkeztu behar dira, deialdia Gipuzkoako Aldizkari Ofizialean argitaratu eta hurrengo egunetik kontatzen hasita.


4. AURKEZTU BEHARREKO AGIRIAK

Eskabidearekin batera, hala badagokio, Zumarragako Udalak ezarrita dituen diru-laguntza programak arautzen dituzten Oinarri Arauetako 6. artikuluan zerrendatutako dokumentazioa aurkeztu beharko da (2023ko otsailaren 10eko Gipuzkoako Aldizkari Ofiziala, 28. zb.), hurrengoa dena:

	a) Memoria, elkarte edo entitatearen jarduera orokorrarena nahiz diruz lagundu nahi duten proiektu, jarduera edo programarena. Aipatu memorian honakoak adieraziko dituzte: zer helburu lortu nahi duten proiektu, jarduera edo programa horrekin, bai eta zergatik, eskatzailearen iritziz, uste duen merezi duela udalaren laguntza edo dirulaguntza.

	b) Gastuen eta sarreren aurrekontua, entitate edo elkartearen jarduera orokorrarena (ekintza guztiak) nahiz dirulaguntza eskatzen deneko proiektu, jarduera edo programa espezifikoena.


	c) Zinpeko adierazpena, non-eta, hala badagokio, agertuko den beste diru sarrera batzuk daudela (kuotak, material salmentak, fakturazioak, beste erakunde batzuen dirulaguntzak eta abar) edota beste sail, erakunde eta abarretan dirulaguntza eskatu duela.

	d) Eskabidearen aurreko urteari dagozkion gastu eta diru sarreren likidazio erreala edo balioetsia (noiz egin den kontuan izanik), entitatearen jarduera orokorrari buruz nahiz dirulaguntza xede duen proiektu, jarduera edo programa espezifikoari buruz, baldin eta jarduera horiek iaz egin badira.

	Ez dago zertan aurkeztu agiri horiek Udalari entregatu bazaizkio, iazko dirulaguntzen justifikazioa egitean.


	e) Eskatzaileak irekitako kontu korronte baten jabetasuna ziurtatzen duen agiria, banketxe edo aurrezki erakunde batek emana.

Agiri hori aurkeztu beharko da, bakar-bakarrik, dirulaguntza bat lehenengo aldiz eskatzen denean edo kontuaren ezaugarriak aldatu direnean.

	f) Zinpeko aitorpena, dirulaguntza edo laguntza publikoak jasotzeko aukera galtzearekin zigortuta ez dagoela edo horretarako gaitasunik ez duela esanez legezko debekuan sartuta ez dagoela azalduko duena. Debeku horietan barne izango da sexu-diskriminazioaren ondorioz jasotako debekua, beti ere, Emakumeen eta Gizonen Berdintasunerako otsailaren 18ko 4/2005 Legearen seigarren Azken Xedapenean jasotakoari jarraiki jasandako debekuak.

Horren haritik, Zumarragako Udalak honako baldintza hauek egiaztatuko ditu ematen dituen dirulaguntzak eskuratu ahal izateko, NISAEren, datuen elkarreragingarritasunerako plataforman:

-	Pertsona eta/edo entitatearen nortasun-datuen kontsulta eta egiaztapena.

-	Gizarte Segurantzarekiko betebeharrak egunean dituela egiaztapena.

-	Foru Ogasunekiko zerga betebeharrak egunean dituela egiaztapena.

Udalak berak zuzenean ofizioz jasoko ditu Zumarragako Udalaren zergen eta zehapenen ordainketan egunean egoteari buruzko datuak, baita udalerrian erroldatuta egotearen datuak ere.


Interesdunak Zumarragako Udala NISAE elkarreragingarritasunerako  plataformatik beste Administrazio Publikoetan berak aurkeztu dituen datuak eskuratzeko aukerari uko egiteko eskubidea dauka (Administrazio Publikoen Administrazio Prozedura Erkidearen 39/2015 Legearen 28.2 artikulua).


Kasu horretan, interesdunak ukatze horren arrazoiak justifikatu beharko lituzke eta dagozkion datuak edo dokumentuak aurkeztu (2016/679 (EB) Araudia, Datuen Babeserako 21. artikulua).

	g) Adingabeekin ohiko kontaktua izatea eskatzen duten proiektuak direnean, dirulaguntza eskatzen duen entitateak erantzukizunpeko adierazpen bat aurkeztu beharko du, non egiaztatuko duen lan horiek egingo dituzten langile guztiek, boluntario gisa aritzen direnak barne, badutela 1/1996 Lege Organikoak, urtarrilaren 15ekoak, Adingabearen Babes Juridikoari buruzkoak, 13.5 artikuluan eskatutako ziurtagiri negatiboa.

Deialdi honetako oinarri orokorretan eskatutako dokumentazioaz gain, eskatzaileak honako agiri hauek aurkeztu beharko ditu:


a) 2025-26 ikasturtean Urretxu-Zumarragako Haurtzaindegi, Haur  Hezkuntzan (1. eta 2. zikloak), Lehen hezkuntzan eta DBHn (1. eta 2. zikloan) matrikulatuta egotearen ziurtagiria. 

b) Ikaslea baserritik ikastetxera eramateko ibilgailu partikularra erabiltzen duelaren zinpeko agiria


5. ERABAKIA

Alkateak ebatziko ditu eskaerak.

6. ESKAERAK BALORATZEKO IRIZPIDEAK

Diru-laguntzak ematerakoan ondorengo irizpideak kontutan hartuko dira:

- Baserritik Ikastetxera dagoen distantzia kilometroko 10 puntu.

7. EMAN BEHARREKO DIRULAGUNTZEN GEHIENEKO ZENBATEKOA ETA DIRU KOPURU HORREN IZAERA

7.1.- 2026ko Deialdi honetan zehazten diren dirulaguntza 2.410,00€takoa da eta  Nekazaritza Batzordearen aurrekontuko 315-0317.480.326-00.02 Baserriko eskola-umeentzako dirulaguntzak 


 7.2.-Aurrekontu kopuru hori mugatua izango da eta ezin izango da urtealdian bertan handitu.


8. DIRULAGUNTZA ORDAINTZEKO ERA ETA EPEAK. AURRERAKINEN AUKERA


Izendatu diren diru-laguntzen ordainketa aldi batean egingo da. 

9 DIRULAGUNTZAREN NORAKOA FROGATZEKO EPEAK ETA ERAK

Justifikazioa egiteko, oinarri hauetan eskatzen den dokumentazioa aurkeztuko da, eta oinarrietan ezarritako baldintzak beteko dira.



10-JAKINARAZPENA

Deialdiaren ebazpena Gipuzkoako Aldizkari Ofizialean argitaratuko da, 39/2015 Legea, urriaren 1ekoa, Administrazio Publikoen Administrazio Prozedura Erkidearenak, 45.1.b) artikuluan ezarritakoaren arabera. Argitalpen horrek banakako jakinarazpena ordeztuko du eta, argitalpen egunaren biharamunetik hasita, jakinarazpena egintzat joko da lege ondorio guztietarako.


11- OBLIGAZIOAK EZ BETETZEA. ITZULKETA KASUAK ETA PROZEDURA

Onuradunak ez baditu oinarri-arau hauetan, espezifikoetan eta gainerako araudi aplikagarrian ezarritako baldintza eta betebehar guztiak betetzen, dirulaguntza jasotzeko eskubidea guztiz edo zati batean galdutzat joko da eta dirulaguntza osoa edo zati bat eta dagozkion berandutza interesak itzuli beharko ditu.



Ez-betetzeak mailakatzeko, proportzionaltasun irizpideak erabiliko dira; eta egindako jardueren eta proiektu guztiaren eta jasotako zenbatekoaren arteko proportzioaren arabera kalkulatuko dira.

1.- Itzultzeko prozedura pertsona fisikoen edo juridikoen kontra zuzenduko da, edo nortasun juridikoa ez daukaten pertsona fisiko edo juridikoen taldeetako kideen kontra, dirulaguntzaren eskatzaile edo onuradun agertzen direnak.

2.- Dirulaguntza (gehi berandutzako interesak) itzultzeko obligazioaren ondorioz sortuko den erantzukizun solidarioa, edo subsidiarioa, erabakitzeko, Dirulaguntzen 38/2003 Lege Orokorraren 40. artikuluan xedatutakoari lotuko zaio

